
Dilongi ya ntete : Disolo ya mvimba

Kuyantika

Na mutindu beno zabila mpila ya Nzambi salaka ntonto, nki mutindu beno lenda vutula bamvutu na
bangivula yai ?

e Na luyantiku nsi ntoto vandaka nki mutindu na kilanga ya Edeni ?

e Nki mutindu luwakanu kuvandakana kati ya Adamu ti Nzambi?

e Nki mutindu luwakanu vandaka na kati ya Adamu tiEva ? Keti beno ke yindula nde bo vandaka
kuswana mingi?

e Nki mutindu kuwakana vandaka kati na Adamu ti bigangwa ? Keti Adamu vandaka na nionso
yandi andaka na yo mfunu ?Keti bo vandaka na bima ya kudia mingi ?

Kubwa ya muntu

Kutanga Luyantiku 3 :1-20
Nsaka
Disolo na kati ya Adamu ti Eva

« Eva, kisalu me kuma mpasi kuluta na kati ya bilanga tukantangu ya beto sosilaka Nzambi makambu
na kudia dimbuma !

Eva : Eh, bana na beto mpi ke wakana diaka ve. Bo ke nwana nwana mpi ke swana swana ntanu
yonso. Mono ke yindula nde mambu yai ta baka ntangu mingi ve! Ti matiti ya fige yai bazoba ya mono
fweti nata, yo ke mbi mpenza.

(Adamu keswana ti Eva) Eh, beto ke mpi ti mbongo ya kusumba bilele ya mpa ve, ebuna bika
kubokuta !

(Bo me telama fioti) Mono ke yindula ntangu ya kitoko yina ya Nzambi vandakakutambula ti beto, yo
ke diaka ve. Sesepi yai yo ke mpasi mpila beto me kuma na kisika yai. Keti nge ke yibuka nki mutindu
bambisi vanda lenfukila beto? Sesepi yai bo me kuma kutina beto sambu bo ke wa beto boma.

Eva :Eh | Bo me kuma mpi kusosa na kutatika beto. Eeeh! Mono ke zolaka banioka ve! Mono lenda
ndima ve nde mono yai muntu kuwaka ndongisila ya nioka ! Bima yai yonso me beba sambu na mbi
ya nioka!

Adamu : Ve, nge muntu salaka mbi! Nge me salaka ntente ata kima mosi ya mbote ve. Sambu na nki
mono lenda wila muntu ya landaka ndongisila ya nioka ?



Eva : Eh, sukisa popana na kutuba nde mono muntu salaka mbi. Nge muntu salaka mbi (yandi me
telama mpi yandi ke tuba na mawa yonso) Mfunu kele ve ya kutula makelele. Adamu, nge ke yindula
nde mambu ta vanda diaka bonso yo vandaka na ntangu ya ntama ?

Adamu : Mono zaba ve.Kaka Nzambi lenda yidika mambu ya bebaka.

Eva :Ah! ve, sesepi yai nki shi? (Yandi ke basika na nganda ti kutula makelele). Beno bika kunwana,
beno bana ya yai zole. Beno bika sesepi yai!l Beno ke wa mono? Mono tasonga tata na beno ye yandi
ta vanda na kiese na benove.

Adamu : (yandi ke vutuka na bilanga, yandi me lemba ye ke tuba) kusala, kusala, kusala, kaka kusala...

Nanima ya beno me katuka kutala mambu ya me luta na kati ya nsaka ti yina ya beno me tanga na
mukanda ya Nzambi, nki mpasi ya bantu me kutana ti yo na nima ya kubwa na bo ?

e Kutanga Luyantiku 3 :8-10. Na tangu ya muntu me bwa, nkikwisaka na kati ya kuwakana ya
muntu ti Nzambi ?

e Kutanga Luyantiku 3 :12 Ntangu ya muntu kubwaka, nki salamaka na kati ya kuwakana ya
muntu ti mpangi na yandi ?

e Kutanga Luyantiku 3 :15 Na ntangu muntukubwaka, nki salamaka na kati ya kuwakana ya
muntu ti bigangwa yankaka?

Kutindama

ABRAMI : Kutanga Luyantiku 12 :1-3, na kitini yai, Nzambi me telimisa Abrami mpi yandi me
sakumuna yandi. Sambu na nki Nzambi me sakumuna Abrami ? (Sambu Nzambi ke zola sakumuna
makanda ya nsi ntoto). Na verse ya mukanda yai ya Nzambi, beto ke mona mambu ya Nzambi me
yidika sambu na kugulusa makanda ya nsi ntoto. Na nzila ya Dibundu, yandi ke zola nata lusakumunu
na makanda ya nsi ntoto.

MOIZE : Nzambi pesaka bantu ya nsi ntotobansiku kumi sambu bo zaba nki mutindu ya kuvutula
bintwadi yina ya kubebaka.

e Keti nsiku ke tadila kaka mambu ya kimpeve, to yo ketadila mpi kintwadi na kati na beto
bantu, ti bigangwa ya nsi ntoto ?

Kutanga Kulonga 28 :1-14

e Na mabansa ya Nzambi, nki mambu ta kwisila beto kana beto me lemfuka na bansiku yai ?
e Lusakumunu ya Nzambi me kana na kupesa beto ke tadila kaka mambu ya kimpeve, to yo ke
tadila mpi luzingu ya nitu na beto ?



Kutanga 2 Bansangu 7:14

e Nzambi ke kutubila banani na kudikulumusa mpi kusamba ?
e Na mabansa ya Nzambi, nki mambu lendaka kubwa, kana bo kele bantu ya bulemfu?

Kulunsi

Kutanga Kolosai 1:19-20. Sambu na nki Yesu kufwaka ?

Kuvutuka
Kutanga Kusonga 21:1-7

* Na nsuka, kintwadi kati na muntu ti Nzambi ta vanda nkimutindu ?

* Kintwadi na kati ya muntu ti mpangi na yandi ta vandanki mutindu?

* Kintwadi na kati ya muntu ti bigangwa tavanda nki mutindu? Keti beto ta vanda ti bima ya
kudia ya kulunga ? Keti kubela ta vanda diaka?



Dilongi ya zole : Bantu ke ti mfunu na ntwala ya Nzambi

Muntu salamaka na kifwanisu ya Nzambi

Kutanga Luyantiku 1 :26-27

Na inki mutindu muntu kele kiteso mosi ve ti bigangua ya nzambi ya nkaka ? inki kima ya yandi mosi
nzambi ya yandi kubakaka sambu nde yandi kusadila yo muntu ?

Tanga nkunga 139 :13-16

e Mukapu yai kele kulonga beto inki na yina me tadila mfunu ya muntu ?

e Na mabanza na beno, mukapu yai ke tubila bantu yonso to kaka ndambu ya bantu ?

Beno yindula fioti
e Inki bantu bo ke monaka nde bo kele na mfunu kibeni ve ?

e Na inki mutindu beto lenda kusonga bantu nde bo kele na mfunu mingi na meso ya nzambi ?



Dilongi ya tatu : Kuzola Nzambi ye kuzola mpangi na beto

Luyantiku ya dilongi- Nsaka-Mwangi nsangu

Kusala nsaka

Beno pona bantu tatu na kusala nsaka yai.

Na luyantiku ya kuta disolo: Ntangu ya nkaka baklisto kevandaka ti
kima yai ya beto ke bingaka : « kumona ya fioti »na kisalu ya kumwanga Nsangu ya Nzambi.Bo
kezabambote nde kuyamba Yesu kele diambu ya lufwa to ya moyo. Kansi bo ke vila nde kana meso
na bo ke bikala ya kukanga na mambu ya ke tadila kusadisa bampangi na bo, ndinga ya Nzambi ya bo
ke longa ta vanda ti kisina ve. Bubu yai beto ke kwenda tala muntu mosi ya bunsukami ya ngolona
nzo na yandi. Nsukami yai ke Bela, beto ta binga yandi na nkufi:

NB, yandi ke zingaka yandi mosi na nzo na yandi. Mwangi-Nsangubeto ta binga yandi na nkufi : MN.
Yandi ke kotaka nabanzo ya bantu mosi na mosi na kumwangaNsangu.Yandi me kuma na nzo ya NB.

MN : Mbote, mbote | Nanzo yai muntu kele? Keti mono lenda kota?

NB: (Na ndinga ya kulemba) Mono kele.MN: Mono Mwangi-Nsangu ya Nzambi ya dibundu

(Y- R Mono me kwuisa bubu yai nakubenda nge nde nge kwisa na dibundu na beto. Nzambi
me sakumuna beto ti malongi ya mbote ya kutelimisa bantu na mpongi ya kimpeve. Mono ke bansa
nde nge ta kondana ve.

NB : (na ndinga ya kutata na mpasi mpi ya kutekita). Mono ta kuka ve...Mono ta kuka mpi ve na
kutelema na mbeto...Mono ke bela mingi, mono ta lenda ata kutambula ve. Kisalu me fwaka mono ye
mono kena mbongo ya kusumba nkisi ve...bima ya kudia ve...ya kufutila mpi nzo ve.

MN : Mambu ya nge ke na yo ke ya nene mpenza, kansi mono zaba muntu ya ke na mvutu na mpasi
yina yonso. Keti nge me yambaka Yesu na ntima na nge bonso Mfumu mpi Ngulunsi na nge?

NB : (Yandi ke tuba na ndinga ya kulemba) Dibuta na mono ti banduku na mono me bikaka mono
natangu ya mono me bela, kisalu na mono mpi me fwaka. Keti muntu mosi na dibundu na beno lenda
sadisa mono ? Mono ke bondila beno.

MN : Lusadisu ya kuluta mbote ya nge lenda baka ke na kamukanda yai ya Ndinga ya Nzambi. Yo ke
songa nzila ya Nzambi me yidika sambu na luzingu na nge.

NB: (Yandi ke tuba na ndinga yakuluta diaka kulemba) Mono ta kuka ve...mono ke ya kulemba
mingi...( yandi me bika kutuba, yandi me lala konda kunikana)



MN : (Yandi me tala misisa na yandi ya dibokona kutala kana yandi ke diaka na moyo) Yandi ke kaka
na moyo ! Bika Nzambi kubaka lukumu. Mono me kwisa awa na ntangu ya mbote sambu na kulonga
yandi Ndinga ya Nzambi. Mono ke bikila yandi kamukanda yai ya Ndinga ya Nzambi, kansi yo ke
mbote mono kwenda na kulonga ndinga ya Nzambi na bavidi yankaka. (Yandi ke tuba ngolo na dikutu
ya NB) Beto ta sambila nge. Yibuka, Yesu kele mvutuna mambu na nge. (MN me basika na nzo).

NB : (Yandi kele tala mpila MN ke katuka na kukwenda, yandi me tata) Ohhhhhhhhhhh 1!
Kuvukisa mabansa na kimvuka ya nene

1. Nki mambu me luta na nsaka yai ?

2. Keti beno me monaka bantu ya me kabisaka ndinga ya Nzambi na mutindu yina ?

3. Keti mpila ya kukabisa ndinga ya Nzambi na mutindu yai yo butaka bambuma ya
lenda zinga ntangu ya nda?

4. Ti mutindu yai ya kukabisa Ndinga ya Nzambi, ti mpila ya Yesu vandaka kulonga, keti yo ke
mpila mosi ?



Dilongi ya tatu : Kuzola Nzambi ye kuzola mpangi na beto

Beno tanga banzila yai ya mukanda ya Nzambi sambu na kuvutula ba mvutu na ba ngivula na tu
bimvuka ya fioti fioti :

e Matayo 22:36-40 Malako 12:28,31,33 e Luka 10:27

e Matayo 7:12 * Roma 13:9 ¢ Galatia 5:15

1. Nki mambu ya me tula luswaswanu to ya me fwanana na kati ba verse ya mukanda ya Nzambi
yina beno me tanga ?

2. Sambu na Yesu, nki nsiku me luta nene na kati ya bansiku yai zole ?

3. Kana beto vukisa na nkufi bansiku ti baprofete na nsiku mosi, nki ta vanda nsiku yango ?

4. Na kumona na beno, sambu na nki Yesu ponaka na kuvukisa bansiku mpi baprofeta na nsiku
yina ?



Dilongi ya iya: Luka 2:52

Keti kukula ya Yesu kwisaka na kintulumukina to yo bakaka ntangu malembe-malembe?

Nki bima ya kusadisaka yandi na ntangu yandi vandaka kukula na nitu ?(Mumbandu, keti yandi
longukaka na ba nzo nkanda ya kuluta nene ? Keti nzo na yandi vandaka ti mwinda ya nzila ya
nsinga ? Keti yandi vandaka na bima ya kudia ya kulunga ? Keti yandi vandaka kuzaba

kusonika ?Keti yandi vandaka na bibuti ya vandaka kuzola yandi?

Keti Yesu vandaka na bima (mbongo...) ya kulunga sambu na kulungisa luzola ya Nzambi na
luzingu na yandi ? Sambu na nki to sambu na nki ve ?

Nki mingi ya kinvwama ya muntu fweti vanda ti yo sambu na kulungisa mabanza ya Nzambi ?

Yesu vanda kukula na bitini iya. Keti beto lenda sadisa bantu yankaka na kukulana bitini yai
iva ? Nki mutindu ?

Kana yo bakaka ntangu ya nda sambu nde Yesu kukula na bitini iya yina, ebuna yo ta baka
ntangu ikwa sambu nde bantu yankaka kukula ? Ntangu ikwa beto lenda tula sambu nde
bantu yankaka kukula?



Dilongi ya iya : Luka 2:52

Mutindu ya Kitini ya luzingu ya Yesu kukulaka
kukula
Kukula Mayele Nitu Kimpeve Kuvanda ti bantu

o Kutanga mukanda

yaketadila kitini
@ ya luzingu ya
mono zola

yandi mosi | kutomisa.

Dilongi ya tanu : Nzambi ke zola nde Dibundu kuvanda na
mfunu na kati ya bimvuka na bo

Kutanga diloso 1 : Saris (bilele) sambu na bansukami

Tanga disolo ya 2 : Kupesa masa na bwala

Dilongi ya tanu : Nzambi ke zola nde Dibundu kuvanda na
mfunu na kati ya bimvuka na bo

Mpila ya kusadisa

Mpasi Mpasi ya Dibundu lenda sadisa

Nzala

Kiwina

S

Kukonda kisika ya kuvanda

Dilongi sambanu : mbandu ya mvutu na ba mpasi

Visio ya Pastere Wong

Kuvanka na kitini ya bwala mosi ya bansukami mpenza, Pastere mosi zina na yandi Wong. Sambu na
kulemfuka na kubingama ya Nzambi, Wong kwendaka kuvanda na bwala yai sambu na kusadila
Dibundu mosi. Dibundu yango vandaka fioti, yo vandaka na bantu kiteso ya makumi iya, bantu yango
vandaka mingi-mingi bankento ti bana. Kubingama ya Wong vandanka na ndambu zole. Yandi
vandaka na kisalu yankaka sambu na luzingu na yandi ti bana na bo zole ya fioti. Kansi yandi vandaka
mpi kusala ngolo na kutanina mameme ya Nzambi.

Kilumbu mosi, bonso yo vandaka kikalulu na yandi, yandi telama na sukasuka na ntwala ya ntangu
kubasika na kusolula ti Nzambi.Na nima ya kulwata bilele, yandi kotaka na nima ya rido. Kento ti bana
na yandi vandaka ya kulala. Yandi pedisaka kamwinda ya mafutaye yandi yanyikaka kutanga Mukanda
ya Nzambi.Na menemene yina, yandi yantikaka kutanga Yezaya 58. Na ntangu ya yandi vandaka
kutanga, yandi vandaka kuwa mutindu Nzambi vandaka kutuba ngolo na mambu me tadila bisambu
yina Yandi ke zolaka.

(« Kubuya kudia ya mono ke zolaka, yo yai : Kuzenga zenga miniololo ya nku, kukangula bansinga ya
kimpika ti kubikisa bampika bo kwenda na ngemba, kukatula bakilo yonso yina ke pesa bantu mpasi,
kukabisa madia na nge ti muntu yina ke na nzala, kukotisa na nzo na nge nsukami yina ke ti kifulu ve
ya kulala, kulwatisa muntu yina kele kinkonga, kubuya ve na kusadisa mpangi na nge ».

Wong vandaka diaka na mpila ya kukwenda ntama na kutanga ve. Ntima na yandi yantikaka kunwana
ti mabansa na yandi. Nki mutindu Nzambi lenda kudiyangisa mingi sambu na bansukami mutindu
yina, yandi mosi mpi Wong kuvandaka na bunsukami mpi mpasi ya vandaka kupasula ntima na yandi?
Yandi vanda zaba nki mutindu bantu ya bwala na yandi vanda mona mpasi na kuzinga. Bo vanka na
mpasi ya kuluta mingi. Pastere Wong mpi vankaka na mpasi ya kudisa dibuta na yandi, mbala mingi
mpi yandi vandaka na mpasi ya kusumba bankisi yina dibuta na yandi vandaka na yo mfunu. Wong
vandaka kudiyifulande :« Nzambi ke wapi ? ». Nki mutindu mambu ya Mukanda ya Nzambi ke tuba
lenda kukana na bima mingi mingi ya bwala yai Las Pavas ke na yomfunu ?

Na ntangu ya yandi vandaka kunwana ti mabansa nayandi, yandi waka muntu me kokula na kielo.
Yandi kudiyulaka, nani yandi yai me kwisa suka suka yai ? Yandi kwendaka na kielo ye yandi yulaka na
malembe, « Nani? ». Ndinga tubaka na nganda: « Wong, Ke Yesu » « Nani ? ». Ndingatubaka na
nganda « Ke mono Yesu ». « Ve, nge nani mpenza?». Wong, kele mono. Mono me kwisa sambu mono
mewa kudila ya ntima na nge. Mono zola nde nge songa mono nki ke yangisa nge. ».

Ndinga yango monanaka nde yo vanda mpenza ya makieleka. Wong kwendaka kukangula kielo. Na
nganda vandaka diaka mpimpa ye Wong kukaka kumona kaka kizuzi ya muntu, kansi yandi yindulaka
nde Yesu vanda mutindu yango yina. Wong tubaka nde : « Kota Mfumu ». « Ve, Wong, Mono ke zola

nde nge nata mono na bwala na beno sambu nde nge songa mono kima ya ke pesa nge mpasi na
ntima ». Wong ke kaka na kuyituka, yandi me ndima na kutambula ti Yesu, yandi ke kebisa yandi :
« Beto ta tambula na kukeba yonso. Mvula me noka mingi mvindu ke mingi na ntoto. Awa na bwala
beto ba kabine ke mingi ve.

Kitini yina ya bwala vandakana bunsukami mpenza, ntangu bo vanda tambula na babalabala yango,
Wong yantikaka kubudila Yesu masolo ya banzo ya bo vandaka kuluta. Na nzo yina, nkento mosi
kevanda muna. Yandi ke tekaka nitu na yandi sambu na kudisa bana na yandi. Na kanzo ya nianga
yina, bakala mosi ya kinwa malafu ke vandaka muna. Yandi ke bulaka nkento ti bana na yandi konso
ntangu kana yandi me lawuka malafu, ye yandi ke lawukaka mbala mingi. Kuna ke nzo ya Mfumu ya
kitini ya bwala na beto, yandi ke muntu ya ke bakaka madeso ya bana mingi. Yandi pesaka dilaka na
bantu ndeyandi ta tudisa minda ya nsinga na bwala. Sambu na yo, yandi bakaka mbongo ya bantu
kansi yandi me diaka mbongo yango na kunwa malafu ti na kubula nzeke ya mbongo.

Bo lutaka kisika mosi ya vandaka ya mpambana katikati ya bwala, ata kima mosi vandaka me
tungama ntete ve. Kisika yina vandaka sambu nde bantu ta kwisaka na kuvanda mpi kupema, kansi
bantu ya bwala vandaka kwisa kulosa mvindu, nsudi ya mbi vandaka basika pana, bampuku vandaka
tambula-tambula pana. Wong songaka musapi na kanzo mosi ya nianga vandaka na lweka ya ngumba
ya nda ye yandi yulaka Yesu « Nge ke mona nzo yina ? Nketo mosi ke vandaka muna ti bana na yandi
iya. Kanzo yango ke nokaka mingi, bo ke bansukami ya ngolo. Bo kevandaka ti madia fioti, bilele ya
kulwata mpi ve ye bo ke belaka mbala na mbala. Na ntangu ya fioti, bantu yai zole kumaka na lweka

ya ngumba ya nda kisika ya bwala Las Pavas me tungamaka. Wong songaka yandi kisika mosi ntama.’
Na nsi pana, kwokuna bankento ti bana ke kwenda baka masa.Masa kele ve awa na Las Pavas.

Na ntangu ya Wong vandaka yilama nakubaluka na nsongi ya balabala yankaka, yandi waka bidilu.
Yandi balukaka na kutala kisika bidilu vandakakwisila : Kuvandaka Yesu-Yesu muntu vanda dila !
Ebuna Wong zabaka nde bima ya ke pesaka yandi mpasi na ntima ke pesaka mpi ntima ya Yesu
mpasi. Wong yantikaka kutuba, kansi Yesu bakaka diboko na yandi ye yandi lutisaka yo na nitu ya
Wong, yandi talaka yandi mpi yandi tubaka: « Wong, sesepi yai, monoke songa nge nki kele mabansa
na mono sambu na bwala Las Pavas ».

Mbala mosi, Wong kudimona na kisika mosi ya yandi lendaka mona Las Pavas na nsi ya ngumba. Yesu
yantikaka kutuba, ye kana Yesu kutuba, bima yango mpi ke monana. Yesu yantikaka kutubila bantu ya
Dibundu ya Wong. Na bunsukami na bo, bo yantikaka kukabisa ndambu ya bima ya bo vandaka na yo
ti bantu ya kuluta bo na bunsukami. Konso kilumbu, kana bo me dia loso, bo vandaka kubumba
kandambu na kinzanza.Na nsuka ya mposo, konso muntu lungisaka kinzanza ya loso ya kufuluka
sambu na kupesa makabu na bantu ya vandaka na bima ya kuluta fioti. Bo vandaka kukaba yona zina
ya Mfumu Yesu. Bo salaka mpi mutindu mosi ti savon ; na kati ya mposo, bo yantikaka kukwenda tala
bafwidi ya bwala na bo ye bo kumisaka bo bonso bantu ya mabuta na bo, na kusadisa bo na
kuyobisila bobilele, kulambila bo madia, kutala bana na bo na ntangu ya bo vandaka kubela.

Yesu tubilaka kisalu. Wong monaka bantu me baka bisalu ya vandaka na lufuti ya ndambu mbote
sambu na kusadisa mabuta na bo. Yesu tubilaka banzo ye Wong monaka tubanzo ya nianga ya
vandaka kotisa madidi ti mvula kubaluka na banzo ya ngolo. Yo vandaka banzo ya nsaka ve, kansi
banzo ya bunkete mpi ya ngolo. Yesu tubilaka masa, mbala mosi banto ya masa bonso makunzi
kupesamaka na bwala yonso na bisika yina bankento ti bana lendaka kubaka masa ya mbote na
kunwa. Yesu tubilaka bunkete, ye Wong monaka ba kabine nabwala ya mvimba, kele ve nde yo
vandaka mosi na konso nzo, kansi yo vandaka mingi na mpila nde bantu ya bwala yonso lendaka
kuvanda na kabine mosi penene ya banzo na bo. Mvindu ya vandaka na babalabala walukaka. Na
bisika yango, banti kumenaka, ye bana ya fioti vandaka ke seka ye bo vandaka kubula balon. Yesu
tubilaka mpi luzingu ya mpa ya bantu, Wong monaka nkento yina vanda teka nitu na yandi sambu na
kudisa bana na yandi, yandi kumaka na kisalu ya luzitu. Kinwa malafu kumaka bakala ya mbote mpi
tata ya kuzola bana na yandi. Mfumu ya bwala vandaka diaka ve muntu ya luvunu, ntangu yai, yandi
kumaka nsadi ya kieleka, yina ya kumaka kusosa mambote ya bwala ya mvimba.

Ebuna Yesu tubaka :« wong, tala Dibundu ! ». Yo vandaka yakufuluka ti bantu, kuvandaka mpi
tibayakala ! Bantu vandaka bonso na kiese, bo vandaka kuyimba bankunga ya kiese sambu na zola ya
Nzambi. Ye kuna na ntwala, Pastere Wong vandaka kulonga ndinga ya Nzambi, ye yandi vandaka
kunata bantu ya Nzambi na kimpeve mpi na bisalu ya zola ti bulemfu. Yesu songaka yandi : mambu
yai ya ge me mona yo ta lungisama yonso mutindu ya nge me mona yo kana mono me vutuka, kansi
yo kele bima ya mono ke zola kusala na Las Pavas.Mono ke zola nde nge kabisa mambu yai ye ge nata
bantu ya Las Pavas na kulungisa yo.

Pastere Wong yantikaka kutula ntembe : « Mfumu, beto ke bansukami ya kuluta nenel!». Yesu
vutulaka mvutu malembe, « Wong, nani sabulaka bana ya Israel na Nzadi ?Nani butululaka mampa ti
mbisi sambu na kudisa bantu mafunda tanu, bayakala, bankento ti bana ?Nani butululaka mafuta ti
fufu ya mufwidi ya Sarepta sambu nde yandi kondana madia ve na nzo na mvula tatu ya nzala ?Nani
vandisaka masa mpima na ntangu yo tombokaka na Galile ?Wong tubaka nde « kenge Mfumu ».

Wong, kana mpidina, nge fweti lemfuka na mambu ya mono ke lomba nge na kusala. Songa bantu
mabansa na mono ya mono ke zodila bantu na nge, na mambu metadila nitu mpi kimpeve. Ebuna
mono ta belula nsi na beno.

Wong kuwaka nsusu me dila. Nkento na yandi kukosula malembe ye yandi nikisaka fioti rido. Wong
kudimonaka ya kuvanda kaka na mesa, kansi tiya ya mwinda na yandi me fwa. Wong talaka penepene
na yandi sambu na kumona Yesu, kansi yandi monaka yandi ve. Wong kudiyulaka, “Keti mono
vandaka kulota ndosi?”. “Mbala yankaka yo vandaka mbona-meso” Yandi zabaka mpenza mpenza ve,
kansi Wong zabaka nde yandikatukaka na kukutana ti Yesu ye yandi zabaka ntangu yai mutindu ya
kusonga zola ya Nzambi na bantu ya Las Pavas.

Dilongi sambanu : Mbandu ya mvutu na ba mpasi

Disolo ya José ti Maria

Pene-pene ya nzo-nzambi na beno kele ti dibuta mosi ke zingaka pana. Papa ke vandaka ming ive na
nzo, sambu na kukue sosa mpila ya kuzingila ya dibuta, mama ke bikalaka ti bana kansi bana yango ke
kotaka nzo-nkanda ve, bo mpi ke luataka billele ya nkulu kibeni, bo kele mpi ti ba sapatu ve. Nzo na
beno kele ya kufua, masa ya mvula ke kotaka mingi kibeni. Ntangu yonso ya nge ke lutaka pana nge
ke waka bana na bo ke dila sambu na nzala.

Beno solula na kimvuka, inki kima dibuta yai ke na yo mfunu ?

Na inki mutindu nge fuana na kusadisa bo na kulanda mbandu ya mama LEE

Dilongi ya vua : Bisalu ya zola

Beto ke lungisaka bisalu ya zola na lusadisu ya ngolo ya Nzambi ke pesaka beto.

Beto tanga Joane 15: 1-8

e Nki kima beto ke longuka na kitini ya mukanda ya Nzambi yai na yina me tadila bima ya
beto lenda sala beto mosi?

e Nki mutindu beto ta buta bambuma mingi ?

e Yesu ke tuba na Yeone 15 :5 nde :« Muntu yina ke zingaka kaka na kimvuka ti mono,
mono mpi na kimvuka ti yandi, yandi ke buta bambuma mingi, sambu kana mono kele
ve, beno lenda sala kima ve ». « Kuzinga kaka ti mono » zola tuba nki ?

e Nki mutindu beto lenda simba lukwikilu na Nzambi sambu na kuvanda ti ngolo ya
kukwenda tii na nsuka ya bisalu ya beto yidikaka na kusala?
Konso kilumbu, beto fweti samba na ntwala ya kusala bisalu ya zola, na ntangu beto ke
sala yo, ti na ntangu beto ta manisa yo.

1. Beto ke salaka bisalu ya zola sambu Nzambi kubaka lukumu.
Beto tanga Yoane 15: 8
Lisons Matthieu 5: 13-16Sambu na nki bo ke tuba nde beto buta bambuma mingi? Beto tanga

Matayo 5: 13-16
e Sambu na nki beto ke salaka bisalu ya mbote?

e Nki beto ke kana na ntangu ya beto ke sala bisalu ya zola?

Dilongi ya kumi : Kuyidika mbote mbote bisalu ke songa zola

Mukanda ya kuyidika mutindu ya kusala kisalu

MUNTU TA TAMBWISA NTANGU YA
BISALU BISALU KUMANISA

BISADILU

BANTU TA LANDA
MALONGI

BANTU BO TA SADILA
BISALU

NZILA YA BO TA PESA YE BA
NANI TA BAKA NZILA

BISAMBU

18




KILUMBU
YA NGONDA

BINTINI YA
KISALU

BIMA YA BO TA VANDA Tl YO MFUNU

NANI TA TWADISA

